
శ్రీవేంకటాచలమాహాత్మ్యము











		
హఠయోగి యగుచుండు హఠయోగికన్నను

        సరసమానసుఁడైన సాంఖ్యయోగి

యధికుఁడ యగు వానికన్నఁ దారకయోగి

        యధికుండు నగు వానికన్న నెంచ

సాంఖ్యతారకముల సంగ్రహించుకొని వై

        రాగ్యభావన నొప్పు రాజయోగి



	 







	తే.	
యుత్తమోత్తముఁడని చెప్ప నొప్పు నతని

కన్న గొప్పైనయోగి లేఁ డవనియందు

నతఁడు సంసారమున నున్న నడని నున్న

సకలనిర్లేపుఁ డగుచుండు శాంతుఁ డగుచు.

	వ.	
ఆరాజయోగివరునిలక్షణంబు లెవ్వి యనిన.

	సీ.	
తనుకాంతియును మృదుత్వంబు వాఙ్మాధుర్య

        మును మితభాషణంబులును భూత

దయయు వివేకశాంతములు మితాహార

        మును నిశ్చలమనంబు ముఖ్యమైత్రి

గలవాఁడు రాజయోగసునిష్ఠుఁ డంబర

        మధ్యస్థకలశంబుమాడ్కి లోన

వెలి నెందు నంటక వెల్గు నంబుధిమధ్య

        గతకలశమురీతిగాను లోను



	 







	తే.	
వెలిని బరిపూర్ణుఁడై నిండి వెలుఁగుచుండు

వాఁడు నొకవేళ సంసారివలె నటించు

నొనరు నొకవేళ వైరాగ్య మొందుచుండు

వానియనుభవ మెఱుఁగ రెవ్వారు ధరణి.

		 ఈ పేజీలో చివరి మార్పు 26 జూలై 2021న 03:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

